

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով հատկացված միջոցների հաշվին կատարել վերաբաշխում 29,118.0 հազար դրամ գումարի չափով՝ գումարն ուղղելով 2024թ․-ին շինարարությունն ավարտվող օբյեկտների շենքերի չափագրմանը, ինչպես նաև Մասիսի թիվ 5 ավագ դպրոցի նոր ուսումնական մասնաշենքի կառուցման, Երևանի դպրոցների մարզադահլիճների նոր մասնաշենքերի կառուցման ավարտական լրացուցիչ աշխատանքների կատարմանը։
Վերոնշյալ նպատակով Նախագծով նվազեցվում են 2024 թվականի պետական բյուջեի 1236 ծրագրի 32006 միջոցառման շրջանակներում ՀՀ Լոռու մարզի դպրոցների լաբորատորիաների համար նախատեսված գումարի մի մասը (հաշվարկների ճշգրտման արդյունքում չօգտագործվող մնացորդ է), ինչպես նաև 1183 ծրագրի 32007 միջոցառման շրջանակներում Երևանի հ․  118 և հ․ 145 դպրոցների նոր մարզադահլիճների կառուցման գումարի մի մասը, որը ենթակա է նվազեցման պայմանագրից ավարտական համադրման արդյունքում։ Նվազեցվող գումարների հետագայում ամբողջական կամ մասնակի վերականգնման անհրաժեշտությունը բացակայում է:

Ընթացիկ իրավիճակը և խնդիրները.
Նախագծով գումար է հատկացվում ՀՀ քաղաքաշինության կոմիտեի պատվիրատվությամբ շինարարությունն իրականացվող և 2024թ․-ին ավարտվող թվով 13 օբյեկտի շենքերի չափագրման ծառայության ձեռք բերման համար։ ՀՀ կառավարության 2015 թվականի մարտի 19-ի N 596-Ն որոշման 147-րդ կետի համաձայն՝ օբյեկտի ընդունող հանձնաժողովի կազմում ներառվում է նաև չափագրում իրականացնող անձը, իսկ այդ ծառայության ձեռք բերումը ապահովում է պատվիրատուն։ Այդ նպատակով ՀՀ քաղաքաշինության կոմիտեին հատկացվում է 1,966.5 հազար դրամ գումար՝ չափագրման ծառայության արժեքը հաշվարկելով 120 և 126 ՀՀ դրամ յուրաքաչնյուր քառակուսու համար՝ համաձայն պայմանով հայտարարված մրցույթի արդյունքների /արձանագրությունները և հաշվարկները կցվում են/։ Այդ հաստատություններն են․
	Մանկապարտեզներ

	ՀՀ Արմավիրի մարզի Այգեվան համայնքում «Մոդուլային» տիպի 144 տեղ հզորությամբ մսուր-մանկապարտեզ

	ՀՀ Գեղարքունիքի մարզի Աստղաձոր համայնքում «Մոդուլային» տիպի 144 տեղ հզորությամբ մսուր-մանկապարտեզ

	ՀՀ Կոտայքի մարզի Հրազդան համայնքում «Մոդուլային» տիպի 144 տեղ հզորությամբ մսուր-մանկապարտեզ

	ՀՀ Լոռու մարզի Սպիտակ համայնքում «Մոդուլային» տիպի 144 տեղ հզորությամբ մսուր-մանկապարտեզ

	Դպրոցներ

	ՀՀ Սյունիքի մարզի Վաղատինի միջնակարգ դպրոց /«Մոդուլային» տիպի շենք/

	ՀՀ Սյունիքի մարզի Դարբասի միջնակարգ դպրոց /«Մոդուլային» տիպի շենք/

	ՀՀ  Տավուշի մարզի Կիրանցի Գ.Վարդանյանի անվան հիմնական դպրոց /«Մոդուլային» տիպի շենք/

	ՀՀ Վայոց Ձորի մարզի Գոմքի միջնակարգ դպրոց /«Մոդուլային» տիպի շենք/

	ՀՀ Շիրակի մարզի Կապսի միջնակարգ դպրոց /«Մոդուլային» տիպի շենք/

	ՀՀ Շիրակի մարզի Արեգնադեմի միջնակարգ դպրոց /«Մոդուլային» տիպի շենք/

	ք․ Երևանի Երևանի Վ.Թեքեյանի անվան N 92 հիմնական դպրոց /մարզադահլիճ/

	ք․ Երևանի Երևանի N 37 հիմնական դպրոց /մարզադահլիճ/

	ՀՀ Լոռու մարզի Ալավերդու N 12 հիմնական դպրոց /մարզադահլիճ/



Նախագծով նախատեսվում է նաև Երևանի թվով 4 դպրոցում կառուցվող մարզադահլիճների նոր մասնաշենքերի լրացուցիչ ավարտական աշխատանքների համադրման արդյունքում կատարել վերաբաշխում օբյեկտների միջև, մասնավորապես ավարտական համադրման արդյունքում անհրաժեշտ են հետևյալ փոփոխությունները․
	ԴՊՐՈՑԻ ԱՆՎԱՆՈՒՄԸ
	ՓՈՓՈԽՈՒԹՅԱՆ ՏԵՍԱԿԸ
	ՓՈՓՈԽՈՒԹՅԱՆ ՉԱՓԸ, հազ․ դրամ

	«Երևանի Միքայել Նալբանդյանի անվան հ.33 հիմնական դպրոց» ՊՈԱԿ
	ավելացում
	2,710.6

	«Երևանի Ս. Խանզադյանի անվան հ. 184 ավագ դպրոց» ՊՈԱԿ
	ավելացում
	5,706.8

	«Երևանի Ա. Երզնկյանի անվան հ. 118 ավագ դպրոց» ՊՈԱԿ
	պակասեցում
	7,447.5

	«Երևանի Սիլվա Կապուտիկյանի անվան հ. 145 հիմնական դպրոց» ՊՈԱԿ
	պակասեցում
	3,043.9



Փոփոխությունները (լրացուցիչ աշխատանքները) պայմանավորված են այն հանգամանքով, որ հաշվի առնելով ծրագրի ավարտը, ՀՀ կրթության, գիտության, մշակույթի և սպորտի նախարարության, դպրոցների տնօրինություների առաջարկները՝ մարզադահլիճների, սանհագույցների և այլնի անվտանգության բարձրացման ու հարմարավետության նպատակով, կապալառուին հանձնարարվել է կատարել լրացուցիչ և/կամ փոփոխված աշխատանքներ։ Առաջարկների վերաբերյալ նախագծող խորհրդատուները համապատասխան գրություններով ներկայացրել են փոփոխված ծավալաթերթեր և նոր աշխատանքների վերաբերյալ միավոր արժեքների հիմնավորումներ։ Նշեմ նաև, որ փոփոխությունների արդյունքում ծավալների ավելացման մասով թույլատրելի 10%-ի շեմը գերազանցվում է միայն 1–ին և 2–րդ չափաբաժնով։ Այս նպատակով Նախագծի 2–րդ կետով նախատեսված է համապատասխան թույլտվություն։ Թույլտվություն է նախատեսվել նաև ընդհանուր պայմանագրում ծավալների փոփոխության համար, քանի որ աշխատանքների կատարման ժամկետն ավարտվել է և կարգով առկա է սահմանափակում՝ աշխատանքների ավարտից հետո պայմանագրում փոփոխություններ կատարելու համար։ Ինչ վերաբերում է փոփոխությունները կատարելուց հետո կապալառուից պահանջվող աշխատանքների կատարման վերջնաժամկետին, ապա այն սահմանվելու է մինչև ս․թ․ օգոստոսի 10–ը։ Նշված ժամկետի սահմանման համար թույլտվություն Նախագծով չի նախատեսվում, քանի որ ժամկետի երկարաձգումը հիմնականում վերաբերում է լրացուցիչ աշխատանքների ձեռքբերմանը, որոնց համար պատվիրատուն (ՀՀ քաղաքաշինության կոմիտեն), համաձայնագիր կնքելու միջոցով, կարող է սահմանել աշխատանքների կատարման նոր ժամկետ։ Այն աշխատանքների համար, որոնք նոր չեն, այլ ուշացված են, ՀՀ քաղաքաշինության կոմիտեն, առաջնորդվելով պայմանագրի 3.1.2 կետով, իր հայեցողությամբ սահմանել աշխատանքների կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը:
[bookmark: _GoBack]Օբյեկտի ավարտական ակտի համադրման արդյունքում լրացուցիչ ծավալների՝ պայմանագրում ներառման անհրաժեշտություն է առաջացել նաև Մասիսի թիվ 5 ավագ դպրոցի նոր ուսումնական մասնաշենքի կառուցման ընթացքում։ Լրացուցիչ ծավալները կազմում են 18,734.1 հազար դրամ։ Օբյեկտի մասով ընդհանուր ծավալների ավելացումը կազմում է 37,848.4 հազար դրամ կամ պայմանագրի (N ՀՀՔԿ-ԲՄԱՇՁԲ-21/4) 5.2%–ը, սակայն հաշվի առնելով, որ աշխատանքների կատարման ժամկետն արդեն ավարտվել է, նշված ծավալների ավելացումը կատարելու նպատակով անհրաժեշտ է ստանալա ՀՀ կառավարության թույլտվությունը, որը նախատեսված է Նախագծի 2–րդ կետի 3–րդ ենթակետով։
Նախագծով համապատասխան թույլտվություն է նախատեսվում նաև չափագրման ծառայության գնման համար կնքված պայմանագրում օբյեկտների փոփոխություն կատարելու համար։

Կարգավորման նպատակը և բնույթը.
Որոշման նախագծի ընդունմամբ գումար կհատկացվի ավարտվող օբյեկտների չափագրման համար։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի ՀՀ կառավարության 2015 թվականի մարտի 19-ի N 596-Ն որոշման 147-րդ կետի պահանջի կատարումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու, ինչպես նաև գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2015 թվականի մարտի 19-ի N 596-Ն որոշման 147-րդ կետից։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



